Балабақша – отбасы 
Өсіп келе жатқан адамды тәрбиелеудің алғашқы мектебі – бұл отбасы. Ол бала үшін бүкіл әлем, мұнда ол сүюді, шыдамдылықты, қуануды, жанашырлықты үйренеді. Отбасында ол алғашқы қарым-қатынас тәжірибесін, адамдар арасындағы өмір тәжірибесін алады.
Отбасысыз кез келген педагогикалық жүйе – бұл таза абстракция. Сондықтан балабақшаның тәрбие-білім беру жұмысының басты міндеттерінің бірі – ата-аналармен жұмыс жасау болып табылады. Бұл барлық тәрбиешілерге түсінікті. Бірақ балалардың отбасыларымен өзара әрекеттесу мәселесі тәрбиешілер үшін әлі де өзекті және күрделі міндет болып табылады.
Бала үшін біз кәсіби мамандардың-тәрбиешілердің және балаға жақын адамдардың күш-жігерін біріктіруіміз керек. Біз бірге болуымыз қажет!
Ата-аналар балаға арналған алғашқы және негізгі мұғалімдер. Отбасы мен балабақшадағы тәрбиенің сабақтастығы нақты болуы керек. Мектепке дейінгі жастағы балаларды тәрбиелеу және дамыту бойынша балабақша жұмысының сәттілігі отбасымен тығыз ынтымақтастықта анықталады.
Отбасы және балабақша – бұл бала өсетін және дамитын микроклимат. Мұнда ол әлем туралы ақпарат алады, қоғамдағы өмірге бейімделеді, мінез-құлықтың жалпы қабылданған нормалары мен ережелерін үйренеді, мінез-құлықты тәрбиелейді және шыңдайды, өзінің білім алу жолында маңызды бірінші сатыдан өтеді.
Отбасымен өзара әрекеттесуді ұйымдастыру қиын жұмыс, дайын технологиялар мен рецепттер жоқ. Оның жетістігі мұғалімнің түйсігімен, шыдамдылығымен және отбасында кәсіби көмекші болу қабілетімен анықталады.
Коронавирус бүкіл әлемдегі адамдардың өміріне өзгерістер енгізді. Карантинде көптеген адамдар оның ішінде балалар үйде қамалып отырып қалды. Ал бала үшін қозғалыс пен ойын маңызды. Өзін-өзі оқшаулау жағдайында бұл қиын мәселе, үйден шығу шектеулі. Дегенмен балалар үшін таза ауа қажет. Дәрігерлердің айтуынша, балалармен көшеде серуендеу керек, алайда оқшауланған жерлерді таңдау керек. Вирусты жұқтырудың негізгі қаупі – бұл көпшілік арасында болу немесе басқа адамдармен қарым-қатынас жасау. Отбасы серуендеуге қаладан тыс жерге, саяжайға және өзінің ауласына шыға алады. Көшеден келген кезде қолды жақсылап жуып,  дезинфекциялау керек. Сонымен қатар, уақытты ысырап етпеңіз, балалар үшін мүмкіндігінше пайдалы етіп қолданыңыз. Егер бала неге көшеде серуендеуге немесе туыстарыңыз бен достарыңызға баруға болмайды деп сұраса, одан шындықты жасырмаңыз. Түсінікті сөздермен балаға әлемде не болып жатқанын және алдын-алу мақсатында қандай ережелерді сақтау керектігін түсіндіріңіз.
Ерте және мектеп жасына дейінгі балалар күнделікті өмірде жиі қолданылатын заттармен ойындарды жақсы көреді. Бұл ата-аналардың өмірін жеңілдетеді, өйткені сізге арнайы ойыншықтар қажет емес. Мұндай ойындар қызықты ғана емес, сонымен қатар баланы дамытады және сізге өз ісіңізді жасауға мүмкіндік береді.
Мұғалімдер мен ата-аналардың бір мақсаты бар – болашақ өмірді жасаушыларды тәрбиелеу. Ата-аналардың қатысуынсыз баланы тәрбиелеу және дамыту мүмкін емес! Ата-аналар мұғалімнің көмекшісі болып, балалармен шығармашылық тұрғыдан дамуы үшін оларды қабілетті екендігіне сендіру керек, шыдамды және нәзік болу керек, әсіресе, қазіргі эпидемия жағдайында балалар аса көп назарды қажет етеді. Осы қиын-қыстау кезеңде барлықтарыңызға түсіністік, жігер, мықты денсаулық тілегім келеді! Өзіңізді және отбасыңызды қорғаңыз!

